
 
 

 

28. oktober 2026 

 

 

Inatsisartut Suleriaasianni § 37, imm. 1 naapertorlugu apeqqutit tulliuttut Naalakkersuisunut 

saqqummiuppakka. 

 

Naalakkersuisunut apeqqutit:   

1. Ilumoortussaq saammaasseqatigiinnissarlu pillugu isumalioqatigiissitap 

sinaakkutissaa Naalakkersuisut oqaluuserisimavaat? 

2. Ilumoortussaq saammaasseqatigiinnissarlu pillugu isumalioqatigiissitap 

sinaakkutissaa pillugu Naalakkersuisut partiinik isumasiuissamaarpat? 

3. Ilumoortussaq saammaasseqatigiinnissarlu pillugu isumalioqatigiissitamik 

pilersitsinissamut ingerlatsinissamullu tunngatillugu piffissaq qanoq annertutigisoq 

atorneqassasoq Naalakkersuisut takorloorpaat? 

4. Naartunaveersaasersuinermik suliap malitsigisaanik healerinissamut atatillugu 

Naalakkersuisut suliniutinik sukumiisunik sunik suliaqalersaarpat? 

(Inatsisartunut ilaasortaq Nivi Rosing, Inuit Ataqatigiit)  
 
Tunngavilersuut:  
 
Naartunaveersaasersuinermi suliaq pillugu inuit pisinnaatitaaffiinut attuumasumik immikkut ilisimasallit 
misissuinerannik ulloq 28. august 2026 saqqummiussinermi, suliap ingerlariaqqinnissaanut Naalakkersuisut 
siulittaasuat siunnerfinnik sisamanik tikkuussivoq: taarsiissuteqarnikkut utoqqatsernikkullu arnat 
kalluarneqartut ajunngitsorsitinneqarnissaat, healerinissaq, saammaasseqatigiinnissaq pillugu 
isumalioqatigiissitamik pilersitsinissaq kiisalu oqaluttuarisaanermi pisimasunik allanik passusseqqinnissaq, 
tassani inatsisitigut ataataqanngitsut angajoqqaanillu akuersititseqqaarnani meeravissianngortitsinernik 
ingerlatat ilanngullugit.  
 
Apeqqutit qulaani taaneqartut aqqutigalugit suliaq sumut killinnersoq ilisimatinneqarusuppunga.  
 
Apeqqutima ullut suliffiusut qulit iluanni akineqarnissaat kissaatigaara.   
 
 
 
 


